
Ndua na ni maru zieny loo dub rap lo gashliu, niela zieny ra guexh byacdan runychie nepy gues,
tien rdoy chu rdica steiby muly par xabzanréb

Meijy rcaén zeicy tiop galy lo dub ni rac neip gues, par ni maru nguas rdu, chu nchie rac, na
dubblia. Tien nchie rzhagyi guash, cuan ra cuan nax.

Tien raczhié nyis dub re, nadota rga zacw dub niela lai Agave potatorum, chi rzalo rielyi, rbei
zény tien ytie ra many xhaba ni.

Lat maru nu zény, ray lanyu tien ryuchy za xtuazhi,chi abiuchi as riehty cuan gyie, as rayi lany
gues gyieb, gues yu, nu bag ra mniety ni runychia nepy gues laréb a nanréb guc raly, gucnaqui
gwen, xizecytia gayi, tien bseidy xabzanréb laréb. Zieny guezh nui per na cuan ra gyeb us rriez
inityi ni nan buny.

La& dub zied nez latin potator, bebedor, par Meijy runybe buny zeicy papalometl, papalome, dub
papalome, blia, ja nak tsaajts, dubblia

Teiby buny ni rguily ni la Abisai Garcia Mendoza lo yes 2010 bzhielyi nu gai lo dub ni na
teibylog. A. nussaviorum, A nussaviorum subsp. deltoidea, A. aff. potatorum, A seemanniana
cuan A. potatorum.

Dub potatorum rdieny deta ru geu ni laa balsas, nez Tehuacan-Cuicatlan cuan lany bsa Puebla
cuan Ndua. Maru riulazy loh can, loh yush cuan yu yal, lat na ya 1300 a 2400 msnm.

Gyiag rube naqui (nu guel tyop galy, chon galy na ni nlagyi, chon tsé&, gai tsé na ni ziuly) teiby
xhan bichis naqui, nlag na zhacwi,nu xtiu colory nga, nga nquiets yia yunyi, gayata zacwi nu
gixh bich, riloy guecyi cuan teiby gich ni zyual chon nu guel tap cm.

Za' dubre queity rbezhindy, nazh biny raqui. Chi a guc tsény ias, chu teiby lo rbezyi gyia as rati,
niela labag gyia cuan ra many ni rguich biny rniloi par tyoi.

Gayata agost, noviemar rbei gyiagwats ni rac zyual chon nu guel tap metar, chu rbei gyia
campan ngats ni nyuch nga cuan xnia, nyi na gai nu guel gaz cm. Rop loh ta na xcyei ngual
cuan zhyap, par ni na gyia ngual gai zhi chu raly ca no ra gyia zhyap, tien queity quich zai. Gal
bxhiny rye many bquitziny Leptonycteris, cuan baguidy ri tich ra gyia. chu rzhi rye manyser,
xpez guan. Loh ra beu noviemar cuan marz ralyi chu rbei 2,000 a 9500 biny ni rtech bi
Casantyen rguily buny tien ryulaz buny neip gues ni raqui, par uas rzhuanyi chu quetyru nu
duashdy.

